
AGOLADA

Anuncio de aprobación definitiva

O non presentarse reclamacións durante o prazo de exposición ó público, queda automaticamente

elevado a definitivo o Acordo plenario inicial aprobatorio da Ordenanza fiscal reguladora da taxa

polo servizo do Punto de Atención á Infancia (PAI) de Agolada, cuxo texto íntegro faise público, para

o seu xeral coñecemento e en cumprimento do disposto no artigo 70.2 da Lei 7/1985, de 2 de abril,

Reguladora das Bases de Réxime Local.

ORDENANZA REGULADORA DA TAXA POLO SERVIZO DO PUNTO DE ATENCIÓN 

A INFANCIA MUNICIPAL

FUNDAMENTO E NATUREZA

ARTIGO 1

Ó amparo do previsto nos artigos 15,16,17,18 y 19 do Real Decreto Lexislativo 2/2004 de 5 de Marzo
polo que se aproba o texto refundido da Lei Reguladora de Facendas Locais, e de conformidade co que
establecen os artigos 84 e 84 do referido texto legal, o Concello de Agolada, establece a taxa pola
prestación do servizo: PAI.—Gardería Municipal que se rexerá pola presente ordenanza fiscal.

FEITO IMPOÑIBLE

ARTIGO 2

Constitúe o feito impoñible da taxa a utilización dos servizos do PAI.—Gardería Municipal do
Concello de Agolada. Os servizos poderán ser prestados directamente polo Concello, mediante concesión
ou calquera outra fórmula de xestión indirecta.

OBRIGACIÓN DO PAGO

ARTIGO 3

A obrigación de pago da taxa reguladora nesta ordenanza nace dende que se soliciten ou se reciban
calquera dos servizos ou actividades recollidas no artigo 2.

SUXEITO PASIVO

ARTIGO 4

Son suxeitos pasivos da taxa, en concepto de contribuínte, as persoas físicas ou xurídicas que soliciten
ou resulten beneficiadas ou afectadas polos servizos ou actividades que se detallan nas tarefas desta
taxa, si é o caso, ou os seus representantes legais.

DESTINATARIOS

ARTIGO 5

Poden solicitar praza no PAI.—Gardería Municipal de Agolada, os pais ou titores dos nenos de idade
infantil de 0 a 3 anos tendo preferencia ós nenos do Concello de Agolada sobre os nenos de outros
Concellos.

DEVENGO

ARTIGO 6

As taxas mensuais serán de devengo instantáneo e faranse efectivas nos 5 primeiros días do mes, no
caso de nova solicitude a partir dos cinco días seguintes a solicitude da alta do neno no PAI.—Gardería
Municipal.

TAXA. TAXA TRIBUTARIA 

ARTIGO 7

O importe a satisfacer por esta taxa obterase da aplicación das tarefas contidas no artigo seguinte,
fixándose estas en atención ó domicilio do suxeito pasivo.

ARTIGO 8

1.—Prezo por asistencia: O prezo por asistencia ó centro fíxase en 90 €/mensuais para suxeitos pasivos
con domicilio no Concello de Agolada e 110 €/mensuais para os suxeitos pasivos con domicilio noutro
Concello distinto ó Concello de Agolada.

2.—Cota de matriculación: Cobrarase pola matrícula 30 € ó suxeito pasivo con residencia no Concello
de Agolada e 90 € ó suxeito pasivo con residencia noutro Concello distinto a Agolada.

3.—A non asistencia do/a usuario/a durante un período determinado, non supón redución ningunha
nin exención da tarifa mentres non se formalice a baixa correspondente.

4.—O pagamento das tarefas será mensual e deberán ser aboadas nos primeiros 10 días de cada mes.
Non se aboará a tarifa correspondente ó mes de vacacións anual. Se por calquera motivo o centro
permanecese pechado durante un numero superior a quince días consecutivos, non se aboará a tarifa
correspondente a este período.

5.—Outras Circunstancias: Cando por circunstancias sobrevidas (solicitude fora de prazo, traslado
de residencia, etc…) o neno ingrese no centro con posterioridade ó día 15 do mes, a cota que corresponda
pagar por dito mes terá un desconto do 50%. Así mesmo, terase en conta a declaración da renda.

RÉXIME DE DECLARACIÓN DO INGRESO 

ARTIGO 9

A.—A taxa por matrícula rexerase en réxime de autoliquidación.

B.—Cando se formule a inscrición para a utilización dos servizos do PAI.—Gardería Municipal,
deberase presentar o impreso de autoliquidación da taxa debidamente cuberto, sen prexuízo de que se
solicite axuda nas oficinas municipais ou nas dependencias do PAI.—Gardería Municipal en Agolada
para cumprimentar a documentación.

C.—Expedirase unha orden de ingreso para que o interesado poida aboar a cota resultante, no prazo
de 5 días, nas oficinas de pago que se determinen na propia orden de pago.

D.—O suxeito pasivo poderá solicitar a domiciliación do pago da taxa; nestes casos ordenarase o
cargo na conta bancaria nos primeiros cinco días do período voluntario de pago.

XESTIÓN E PROCEDEMENTO 

ARTIGO 10

Os prazos de interese a efectos de admisión no PAI.—Gardería Municipal serán os seguintes:

•   Presentación de solicitudes: de 15 de Xullo ao 15 de Agosto.

•   Publicación das listas provisionais: 20 de Agosto

•   Reclamacións e presentación de documentación complementaria: do 20 ó 23 de Agosto

•   Publicación das listas definitivas: 28 de Agosto.

•   Formalización de matrícula: 5 de Setembro.

En Agolada, a 6 de agosto de 2013.—O Alcalde, Ramiro Varela Peón. 2013008491

